
Білім мен ғылымға – серпін
М.ҚОЗЫБАЕВ АТЫНДАҒЫ СОЛТҮСТІК ҚАЗАҚСТАН УНИВЕРСИТЕТІНІҢ НЕГІЗІҢДЕ АҚШ-ТЫҢ АРИЗОНА УНИВЕРСИТЕТІНІҢ ЖАҢА ОҚУ БАҒДАРЛАМАСЫ ІСКЕ    ҚОСЫЛДЫ ОНЫ ТАМАМДАҒАНДАР ҚОС ДИПЛОМ АЛЫП ШЫҒАДЫ. САЛТАНАТТЫ ШАРАҒА ҒЫЛЫМ ЖӘНЕ ЖОҒАРЫ БІЛІМ МИНИСТРІ САЯСАТ НҮРБЕҚ, ОБЛЫС ӘКІМІ ҚҮМАР АҚСАҚАЛОВ, АҚШ ЕЛШІЛІГІНІҢ ЖӘНЕ АРИЗОНА УНИВЕРСИТЕТШІҢ ӨКІЛДЕРІ ҚАТЫСТЫ.
Мемлекет басшысы Қасым- Жомарт Тоқаевтын тапсырмасына сәйкес, 2025 жылға дейін Қазақстанда кем дегенде әлемнің таны- мал 5 университетінің филиалы ашылуы тиіс. Атыраудағы Сафи Өтебаев атындағы мунай және газ университетінің негізінде Ресейдің Губкин атындағы мунай және газ университетініңфилиапы ашылды.
Алдағы күндері Әл-Фараби атындағы Қазақ ұлттық университетінің негізінде Мәскеу ин- женерлік-физикалық институтының филиалы, келесі жылы Нұр-Сұлтан қаласында Мичиган университетінің педагогикалық арнайы институты ашылмақ.
М.Қозыбаев атындағы Солтүстік Қазақстан университетінде Аризона университеті фи- лиалының ашылуы жергілікті жоғары оқу орнының дамуына жаңа серпін береді деген сенім зор.
- Бұл жоба Қазақстан үшін өте маңызды. Ресурс жағынан да, инфрақұрылым, грант жа- ғынан да мәселе туындамайды. Екіншіден, жас, мықты, шетелде оқыған білімді мамандарды жо- ғары білім саласына шақырып, кадрларды алмастырып жатыр- мыз. Бұл командаға біз толық сенеміз, қолдаймыз. Ушіншіден, Президенттің тапсырмасымен ғылымға арнайы бюджет қар- жысы бөлініп, жоғары оқу орын- дарының негізіндегі ғылым са- ласы дамытылады, - деді Ғы- лым және жоғары білім ми- нистрі Саясат Нұрбек.
Оқу ағылшын, қазақ және орыс тілдерінде жүргізіледі. Студенттер үшін төрт жылдық оқу барысында Аризона университетінің бас компусына барып, білім алуына мүмкіндік жасалған. Жастар ІТ-технология, инженерия, агротехнология бағыттары бойынша мамандық алып, М.Қозыбаев университеті мен Аризона университетінің дипломдарына ие болады.
- Бүгінгі таңда жоғары оқу орны 170 студентті қабылдады. Олар еліміздің түкпір-түкпірінен келді. Болашақта мемлекеттік грант санын 500-ге дейін жеткізуді жоспарлап отырмыз. Бұл біздің экономикамыз үшін қажет кадрлық резерв болады, - деді облысәкімі Құмар Ақсақалов.
Аризона университеті - әлемнің үздік жоғары оқу орындарының бірі. Ол қоғамдық ғы- лыми-зерттеу бағытындағы университет ретінде танымал. Онда студенттерге сапалы білім беріп жатқан 4700 оқытушының бесеуі - Нобель сыйлығының лауреаты, жетеуі - Пулит- церов сыйлығының иегері.
Жиын соңында Аризона университетінің вице-президенті Лизл Фолкс пен М.Қозыбаев атындағы Солтүстік Қазақстан университетінің басқарма төрағасы-ректоры Ерлан Шұланов ынтымақтастық туралы меморандумға қол қойды. Салтанатты шараға жиналған қонақтар жаңа салынған оқу-зертханалық корпусты аралап көрді. Бұл жерде студенттер төрт бағыт бойынша 70 зертханада теориялық білімдерін тәжірибемен ұштастырады.

